
				এই পাতাটির মুদ্রণ সংশোধন করা প্রয়োজন। 
(... DD o Þ
বন্ধু,
অনেক দিন তোমার পত্র পাই নাই, আমিও লিখি নাই । তুমি লেখ নাই তাহার ভাল জবাবদিহি আছে— আমি যে লিখি নাই তাহার কারণ অতি ক্ষুদ্র অথচ বিপুল । নানা সাংসারিক সঙ্কটে বিজড়িত হইয়া আমি অত্যন্ত পীড়িত চিত্তে আছি— কোন রকমে মনের অবসাদ ঝাড়িয়া ফেলিয়া লেখাপড়ায় মন দিতে চাই— কিন্তু কমলি নেই ছোড় তা ।
শরীরটা কিছু ক্লিষ্ট হওয়ায় সম্প্রতি মহারাজের সঙ্গে দাৰ্জিলিঙে আসিয়াছি। র্তাহার আতিথ্যে ও প্রকৃতির শুশ্রীষায় শরীর ও মনের স্বাস্থ্য লাভ করিব প্রত্যাশা করিতেছি । কিন্তু অধিক দিন থাকিবার সম্ভাবনা নাই । কেন নাই, সে খবরটা তোমাকে দেওয়া যাক ।
বেলার বিবাহ এই মাসেই স্থির হইয়াছে। আর তিন সপ্তাহ মাত্র অবশিষ্ট আছে । আমি এমনি হতভাগ্য, আমার কোন বন্ধুই বিবাহে উপস্থিত থাকিবেন না । তুমি বিলাতে, লোকেন তথৈবচ, মহারাজ সে-সময় বোধ করি আগরতলায়, নাটোর নীলগিরিতে। আমার গৃহে এই প্রথম বড় কাজ— কিন্তু তোমাদের অভাবে আমার উৎসব নিরানন্দ হইবে ।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৮:৩৯টার সময়, ২০ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

